
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱUԻՆ» OՐԵՆՔՈՒՄ ՎԵՐԱԲԱՇԽՈՒՄ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 2121-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

Իրավական ակտի ընդունման անհրաժեշտությունը.

Սույն իրավական ակտի նպատակն է ՀՀ 2022 թվականի պետական բյուջեի «1049. Ճանապարհային ցանցի բարելավում» բյուջետային ծրագրի «11004. Ավտոմոբիլային ճանապարհների ցանցի հսկողություն` ուսումնասիրություններ և փորձաքննություններ» միջոցառման պատշաճ իրականացման նպատակով «Ճանապարհային դեպարատամենտ» հիմնադրամին տրամադրել լրացուցիչ ֆինանսավորում (դրամաշնորհ): 

	Կարգավորման հարաբերությունների ներկա վիճակը և առկա խնդիրները.
Հայաստանի Հանրապետությունում պետական բյուջեով ֆինանսավորվող միջպետական և հանրապետական նշանակության ավտոմոբիլային ճանապարհային ցանցի պահպանմանն և զարգացմանն առնչվող ծրագրերի իրականացումն ապահովելու նպատակով տարիներ շարունակ գործել է մասնագիտական կառույց, որի գործառույթները ներկայում իրականացնում է «Ճանապարհային դեպարտամենտ» հիմնադրամը (այսուհետ՝ Հիմնադրամ):
Մասնավորապես, ՀՀ կառավարության 2021 թվականի օգոստոսի 6-ի N 1298-Ա որոշմամբ հաստատված Հիմնադրամի կանոնադրության համաձայն, ի թիվս այլ գործառույթների Հիմնադրամն իրականացնում է միջպետական և հանրապետական նշանակության ավտոմոբիլային ճանապարհների ու դրանց ինժեներական կառույցների ընթացիկ ամառային և ընթացիկ ձմեռային պահպանման աշխատանքների հսկողություն, շինարարական նյութերի և արտադրանքների լաբորատոր փորձաքննություն, ավտոմոբիլային ճանապարհների մասին տվյալների բանկի ստեղծում ու վարում, ավտոմոբիլային ճանապարհների միջին նորոգման աշխատանքների թերությունների ակտերի կազմում և աշխատանքների նկատմամբ հսկողություն, ճանապարհային երթևեկության անվտանգության բարելավման ուղղված առաջարկությունների մշակում, ընդհանուր օգտագործման ավտոմոբիլային ճանապարհների ծածկի անհարթության միջազգային ինդեքսի մշտադիտարկում, ճանապարհային ցանցի հեռանկարային զարգացման ծրագրերի մշակման օժանդակություն և պետական ավտոմոբիլային ճանապարհային  ցանցի պահպանմանը և զարգացմանն ուղղված այլ գործառույթներ: 
Նշված գործառույթների իրականացման համար «1049. Ճանապարհային ցանցի բարելավում» բյուջետային ծրագրի «11004. Ավտոմոբիլային ճանապարհների ցանցի հսկողություն` ուսումնասիրություններ և փորձաքննություններ» միջոցառման շրջանակներում Հիմնադրամի իրավանախորդ կազմակերպությանը 2020-2021թթ.  պետական բյուջեից դրամաշնորհի տեսքով հատկացվել է շուրջ 218.1 մլն. դրամ (ներառյալ ԱԱՀ): Ընդ որում, թեպետ դրամաշնորհն ամբողջությամբ ուղղվել է վերը նշված գործառույթների ապահովմանը, սակայն բավարար չի եղել և կազմակերպության կողմից իրականացվող ձեռնարկատիրական գործունեությունից ստացված գումարների շուրջ 85-90% նույնպես ուղղվել են հիշյալ գործառույթների իրականացմանը, ինչի արդյունքում կազմակերպությունը հնարավորություն չի ունեցել վերազինել և զարգացնել իր կարողությունները: Մինչդեռ՝ հնարավորություն չունենալով վերազինել կարողությունները, հիմնադրամը աստիճանաբար դուրս է մղվում մրցակցությունից, նվազում են ծառայությունների մատուցման ծավալները, ինչը ուղղակիորեն հանգեցնելու է ֆինանսական կորուստների, իսկ կրճատման արդյունքում այն ուղղակիորեն բերելու է պետական բյուջեից հատկացվող գումարների ավելացմանը։
	Ներկայում, թեպետ ՀՀ կառավարության 2022-2024թթ. պետական միջնաժամկետ ծախսային ծրագրով 11004 միջոցառման իրականացման համար «Ճանապարհային դեպարտամենտ» ՊՈԱԿ-ի կողմից 15.02.2021թ.-ին թիվ 01/08/304-2021 գրությամբ ներկայացվել էր 329,920.8 ՀՀ դրամի չափով դրամաշնորհի հայտ, սակայն ՀՀ 2022 պետական բյուջեով տրամադրվող դրամաշնորհի գումարը կրճատվել է և ՀՀ պետական բյուջեի 2022 թվականի «1049. Ճանապարհային ցանցի բարելավում» բյուջետային ծրագրի «11004. Ավտոմոբիլային ճանապարհների ցանցի հսկողություն` ուսումնասիրություններ և փորձաքննություններ» միջոցառման համար դրամաշնորհի գումարը կազմել է 204,349.30 հազ. դրամ (ներառյալ ԱԱՀ)։ Ընդ որում դրամաշնորհի գումարը կրճատվել է  առանց նախկին արդյունքային ցուցանիշների փոփոխության, նույնիսկ մեկ ոչ ֆինանսական ցուցանիշի  ավելացման պարագայում:
          Դրամաշնորհի գումարի չհիմնավորված կրճատումն անխուսափելիորեն հանգեցնելու է Հիմնադրամի կանոնադրական գործառույթների՝ 11004 միջոցառման ոչ լիարժեք և ամբողջական ծավալով իրականացմանը, ինչն էլ իր հերթին բացասաբար է անդրադառնալու ճանապարհային ոլորտի վրա։ 
           2022թվականին Հիմնադրամի կողմից 11004 միջոցառման պատշաճ իրականացումն ապահովելու համար անհրաժեշտ է լրացուցիչ ֆինանսավորում 64,324.0 հազ ՀՀ դրամի չափով (նախահաշիվը կցվում է)։ 
           Լրացուցիչ ֆինանսավորման անհրաժեշտությունը պայմանավորված է ստորև հանգամանքներով և ստորև գործառույթների իրականացման և դրանց ֆինանսավորման անհրաժեշտությամբ․ 

· Հիմնանորոգման և միջին նորոգման ծավալների ավելացում
· Հիմնանորոգման և միջին նորոգման ծավալների ավելացման արդյունքում՝ շինարարական նյութերի և պատրաստի արտադրանքների լաբորատոր փորձաքննություններ ծավալների ավելացում
· Հիմնանորոգման և միջին նորոգման ծավալների ավելացման արդյունքում՝ ճանապարհային երթևեկության անվտանգության բարելավմանն ուղղված միջոցառումների ծավալների ավելացում։

          1․ 2022 թվականին նախատեսվում է հիմնանորոգել, նորոգել մոտ 400 կմ  միջպետական, հանրապետական և մարզային (տեղական) նշանակության ավտոմոբիլային ճանապարհներ (հիմնանորոգում և միջին նորոգում)։ 
          ՀՀ կառավարության 17.02.2022 թիվ 190-Ա որոշմամբ (հիմնական իրավական ակտ՝ ՀՀ կառավարության 2021 թվականի օգոստոսի 6-ի N 1298-Ա որոշում) «Ճանապարհային դեպարտամենտ» հիմնադրամին է վերապահվել ՀՀ տարածքային կառավարման և ենթակառուցվածքների նախարարության «1049. Ճանապարհային ցանցի բարելավում» բյուջետային ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ», 21001 «Պետական նշանակության ավտոճանապարհների հիմնանորոգում»  և 21002 «Տրանսպորտային օբյեկտների հիմնանորոգում» միջոցառումների շրջանակներում իրականացվող գնումների պատասխանատու ստորաբաժանման լիազորությունները: Նշվածը ենթադրում է, որ Հիմնադրամը 2022 թվականի ընթացքում պետք է իրականացնի մոտ 400 կմ միջպետական, հանրապետական և մարզային (տեղական) նշանակության ավտոմոբիլային ճանապարհների հիմնանորոգման և միջին  նորոգման աշխատանքների, ինչպես նաև նախագծման, նախագծանախահաշվային փաստաթղթերի փորձաքննության, հեղինակային հսկողության, տեխնիկական հսկողության ծառայությունների գնման գործընթացների գնման պատասխանատու ստորաբաժանման գործառույթներ, ինչը ենթադրում  է գնման հայտերի, այդ թվում տեխնիկական առաջադրանքների կազմում, պայմանագրերի կառավարում, աշխատանքների, ծառայությունների կատարմանը հետևելու, աշխատանքները, ծառայությունները ընդունելու հետ կապված  գործողություների իրականացում։ Նշված գործառույթները պահանջում են լրացուցիչ մասնագիտական աշխատակազմ, տեխնիկական հագեցվածություն և, հետևաբար լրացուցիչ ֆինանսավորում: Համեմատության համար նշենք, որ 2021թ. նույն ծրագրերի շրջանակներում հիմնանորոգվել և նորոգվել է շուրջ 296 կմ ճանապարհ (2022թ. համար ավելացումը կազմում է ավելի քան  35%, նշված գործառույթի իրականացման ոչ ֆինանսական ցուցանիշները ներկայացված են նախագծով)։):
         Ընդ որում՝ թեպետ ՀՀ 2022 թ․ պետական բյուջեով Հիմնադրամին տրամադրվող դրամաշնորհի գումարը կրճատվել է, սակայն նախորդ տարիների համեմատ ավելացել էր 11004 միջոցառման կատարման ոչ ֆինանսական ցուցանիշ՝ «Կնքված գնումների պայմանագրեր` տարեկան 40 հատ»: Նշված ցուցանիշի ավելացումը պայմանավորված էր այն հանգամանքով, որ ՀՀ կառավարության 2021 թվականի օգոստոսի 6-ի N 1298-Ա որոշմամբ հաստատված Հիմնադրամի կանոնադրության համաձայն՝ Հիմնադրամին էր վերապահվել ճանապարհային ոլորտի բնագավառում Հայաստանի Հանրապետության պետական բյուջեով ֆինանսավորվող ծրագրերի շրջանակներում գնման գործընթացի կազմակերպման, այդ թվում՝ պայմանագրերի կնքման գործառույթը։ Սակայն, հետագայում՝  ՀՀ կառավարության  03․02․2022 թ․ N 116-Ա որոշմամբ փոփոխություններ են կատարվել ՀՀ կառավարության 2021 թվականի օգոստոսի 6-ի N 1298-Ա որոշման մեջ, որով սահմանվել է, որ ճանապարհային ոլորտի բնագավառում պետական բյուջեով ֆինանսավորվող ծրագրերի շրջանակներում գնման գործընթացի կազմակերպումը, այդ թվում պայմանագրերի կնքումը Հիմնադրամն իրականացնելու  է ՀՀ կառավարության որոշմամբ սահմանված կարգով դրամաշնորհների հատկացման դեպքում։ Հաշվի առնելով, որ ՀՀ 2022 թ․ պետական բյուջեով ճանապարհային բնագավառում պետական բյուջեով ֆինանսավորվող ծրագրերի շրջանակներում գնման գործընթացի կազմակերպման, այդ թվում՝ պայմանագրերի կնքման համար դրամաշնորհ Հիմնադրամին չի տրամադրվել, ուստի «Կնքված գնումների պայմանագրեր` տարեկան 40 հատ» ոչ ֆինանսական ցուցանիշը նախագծով առաջարկվում է հանել։ 
             2․ 11004 միջոցառման շրջանակներում Հիմնադրամն իրականացնում է շինարարական նյութերի և արտադրանքների լաբորատոր փորձաքննություններ։ Նշված գործառույթի շրջանակներում Հիմնադրամը՝ պետական ավտոմոբիլային ճանապարհների պետական կառավարման մարմնի, Ճանապարհաշինարական ծրագրերի գնման պատասխանատու ստորաբաժանման ղեկավարի հանձնարարությամբ, ՀՀ բյուջետային ճանապարհաշինական ծրագրերի շրջանակներում  իրականացնում է շինարարական նյութերի և արտադրանքների լաբորատոր փորձաքննություններ (պետական պատվեր)։
      Նշված գործառույթի շրջանակներում՝  ճանապարհաշինական ծրագրերի, այդ թվում նույն ոլորտում սուբվենցիոն ծրագրերի ծավալների տարեցտարի ավելացման արդյունքում ավելացել են շինարարական նյութերի և արտադրանքների լաբորատոր փորձաքննությունների պետական պատվերները, ինչը պահանջում է լրացուցիչ աշխատակազմի ներգրավվում և ֆինանսավորում  (նշված գործառույթի իրականացման ոչ ֆինանսական ցուցանիշները ներկայացված են նախագծով)։
3․ 11004 միջոցառմանն ուղղվող Հիմնադրամի գործառույթներից է ճանապարհային երթևեկության անվտանգության բարելավմանն ուղղված միջոցառումների իրականացումը։ Նշված գործառույթի իրականացման համար Հիմնադրամը կատարում է ավտոմոբիլային ճանապարհների վիճակի վերաբերյալ տվյալների հավաքագրման, վերլուծության, վթարայնության օջախների /սև կետերի/ հայտնաբերման աշխատանքներ, ՀՀ ոստիկանության, մարզպետականների, այլ շահագրգիր մարմինների, քաղաքացիների բողոքների հիման վրա ուսումնասիրվում են միջպետական, հանրապետական նշանակության ավտոմոբիլային ճանապարհների առանձին հատվածներ և ճանապարհների պետական կառավարման մարմնին են ներկայացվում երթևեկության անվտանգության բարելավմանն ուղղված միջոցառուների վերաբերյալ առաջարկություններ։  Ավտոմոբիկային ճանապարհների վրա բացակա ճանապարհային կահավորանքի տեղադրումն ապահովելու համար իրականացվում են շրջայցեր, որի արդյունքներով իրականացվում են բացակա կահավորանքների տեղադրման համար անհրաժեշտ միջոցառումներ: Ճանապարհային երթևեկության կազմակերպման և անվտանգության ապահովման նպատակով իրականացվում են ճանապարհների շինարարության նախագծերի ուսումնասիրություն, իսկ շինարարության ընթացքում կատարվում է շինարարական տեղամասերի երթևեկության անվտանգության ապահովման աջակցություն (նախագծով լրացվում են նշված գործառույթի իրականացման ոչ ֆինանսական ցուցանիշները)։
	4․  11004 միջոցառման իրականացման նպատակով Հիմնադրամն իրականացնում է միջպետական, հանրապետական նշանակության ավտոմոբիլային ճանապարհների պահպանման պատասխանատուի գործառույթներ։ Նշված գործառույթի շրջանակներում իրականացվում է ՀՀ պետական նշանակության ավտոմոբիլային ճանապարհների ընթացիկ ամառային և ձմեռային, մետաղական արգելափակոցների, ճանապարհների վրա գտնվող և առանձին պահպանմանը հանձնված թունելների և կամուրջների պահպանման աշխատանքների նկատմամբ հսկողություն, աշխատանքների ընդունում։ Աշխատանքների իրականացման նպատակով ամսեկան առնվազն մեկ անգան ՀՀ ողջ տարածքով  իրականացվում են շրջայցեր։ Բացի այդ՝ յուրաքանչյուր տարի իրականացվում է նաև միջպետական, հանրապետական նշանակության ավտոմոբիլային ճանապարհների վիճակի գնահատում, ինչը նույնպես ենթադրում է  ՀՀ ողջ տարածքով  միջպետական, հանրապետական նշանակության ճանապարհների հետազոտում (նշված գործառույթի իրականացման ոչ ֆինանսական ցուցանիշները ներկայացված են  նախագծով )։
	5․ 11004 միջոցառման իրականացման նպատակով Հիմնադրամն իրականացնում է 11001 «Միջպետական և հանրապետական նշանակության ավտոճանապարհների  պահպանման և անվտանգ երթևեկության ծառայություններ» միջոցառման «1.2 Պարբերական պահպանում (միջին նորոգում)» ենթահոդվածով նախատեսված միջոցառումը։ Ավտոմոբիլային ճանապարհների միջին նորոգման աշխատանքները ՀՀ կառավարության  2015 թվականի մարտի 19-ի թիվ 596-Ն որոշմամբ ներառված են շինարարության թույլտվություն չպահանջող աշխատանքների ցանկում, որոնց աշխատանքներն իրականացվում են թերությունների ակտերի հիման վրա։ Տվյալ դեպքում, 11004 միջոցառման շրջանակներում Հիմնադրամի կողմից են կազմվում ավտոմոբիլային ճանապարհների միջին նորոգման թերությունների ակտերը, ինչպես նաև աշխատանքների նկատմամբ իրականացվում  է հսկողություն և կատարված աշխատանքների գնահատում ու ընդունում։ 2022 թվականի ընթացքում նախատեսվում է  իրականացնել մոտ 80 կմ ավտոմոբիլային ճանապարհների միջին նորոգման աշխատանքեր, ինչը թույլ կտա փոխարինել ավտոմոբիլային ճանապարհի պատվածքի մաշված վերին շերտը՝ ապահովելով ավտոմոբիլային ճանապարհների՝ շինարարական նորմերով նախատեսված սկզբնական որակական ցուցանիշների պահպանումը (նշված գործառույթի իրականացման ոչ ֆինանսական ցուցանիշները ներկայացված են  նախագծով )
 Վերոոգրյալ գործառույթների բնույթից ակնհայտ է, որ ՀՀ 2022թ․ պետական բյուջեի 11004 միջոցառման պատշաճ իրականացումից է կախված «1049. Ճանապարհային ցանցի բարելավում» բյուջետային ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ», 21001 «Պետական նշանակության ավտոճանապարհների հիմնանորոգում»  և 21002 «Տրանսպորտային օբյեկտների հիմնանորոգում» միջոցառումներով նախատեսված ծավալների ամբողջական կատարումը:
Այսպիսով՝ հիմք ընդունելով վերոգրյալը՝ ՀՀ 2022թ․ պետական բյուջեի 11004 միջոցառման պատշաճ իրականացումն ապահովեու նպատակով նախագծով առաջարկվում է 11004 միջոցառման շրջանակներում տրամադրվող դրամաշնորհի գումարը ավելացնել 64,324.0 հազ. ՀՀ դրամով, ինչը հնարավորություն կընձեռի իրականացնելու արդեն իսկ հաստատված և առաջարկվող արդյունքային ցուցանիշները: 
[bookmark: _Hlk98161832]Ընդ որում՝ դրամաշնորհի գումարի ավելացման պարագայում ևս՝ 11004 միջոցառման լիարժեք և ամբողջական ծավալով իրականացնելու համար վերջինիս են ուղղվելու Հիմնադրամի ձեռնարկատիրական գործունեությունից ստացված գումարների որոշ մասը:
Միևնույն ժամանակ, դրամաշնորհի գումարի ավելացումը հնարավորություն կտա ստացված շահույթի մեծ մասն ուղղել Հիմնադրամի տեխնիկական միջոցների շարունակական վերազինման, այդ թվում նորագույն սարքավորումների ձեռքբերմանը, մասնագիտական կարողությունների զարգացմանը, ինչը թույլ կտա առավելագույնս բարձրացնել Հիմնադրամի կանոնադրական գործառույթների իրականացման արդյունավետությունը:
Նշենք, որ դրամաշնորհի լրացուցիչ ֆինանսավորումն առաջարկվում է իրականացնել ՀՀ պետական բյուջեի 2022 թվականի «1049. Ճանապարհային ցանցի բարելավում» բյուջետային ծրագրի 11001 «Միջպետական և հանրապետական նշանակության ավտոճանապարհների  պահպանման և անվտանգ երթևեկության ծառայություններ» միջոցառման «1.Ավտոճանապարհների ձմեռային և ընթացիկ պահպանում» հոդվածի «1.4 Մետաղական արգելափակոցների պահպանում և վնասված հատվածների վերականգնում» ենթահոդվածի շրջանակներում առաջացած տնտեսումների հաշվին՝ վերաբաշխման միջոցով: Նշենք, որ տնտեսումների առաջացումը պայմանավորված է այն հանգամանքով, որ մինչև 2022թ. ավտոմոբիլային ճանապարհների վրա առկա մետաղական արգելափակոցները պահպանվել են առանձին, իսկ ՀՀ կառավարության 2010 թվականի նոյեմբերի 4-ի թիվ 1419-Ն որոշման մեջ ՀՀ կառավարության 2020 թվականի  նոյեմբերի 26-ի N 1864-Ն որոշմամբ կատարված փոփոխություններով՝ ավտոմոբիլային ճանապարհների վրա առկա մետաղական արգելափակոցների պահպանման աշխատանքները  ներառվել են ավտոմոբիլային ճանապարհների ընթացիկ ամառային և ընթացիկ ձմեռային պահպանման աշխատանքների ծավալներում:
 	Միաժամանակ, հաշվի առնելով, որ Հիմնադրամը 01.01.2022 թվականից իրականացրել է ՀՀ 2022թ․ պետական բյուջեի «1049. Ճանապարհային ցանցի բարելավում» բյուջետային ծրագրի 11001 «Միջպետական և հանրապետական նշանակության ավտոճանապարհների  պահպանման և անվտանգ երթևեկության ծառայություններ» միջոցառումը, ինչպես նաև ճանապարհաշինական ծրագրերի շրջանակներում գնման պատասխանատու ստորաբաժանման գործառույթները, ուստի նախագծով առաջարկվում է որոշման պահանջները տարածել 01.01.2022թ. ծագած հարաբերությունների վրա:

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը ՀՀ 2022 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3․2 կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝
1. Միջպետական, հանրապետական նշանակության ավտոմոբիլային ճանապարհային ցանցի նորոգում, հիմնանորոգում,  և որակի շարունակական բարձրացում, որոնց շնորհիվ  տարեկան կունենանք շուրջ 500 կմ  վերանորոգված ճանապարհ
2. Թունելների, կամուրջների, վերանորոգում և  կառուցում
3. Ավտոմոբիլային ճանապարհների անվտանգության բարելավում
4. Ճանապարհային ակտիվների կառավարման համակարգի բարելավվում 
5. Ճանապարհների շահագործման երկարակեցության և կապիտալ ծախսերի արդյունավետության բարձրացման ապահովում: 

Նախագծի ընդունման ակնկալվող արդյունքը․
Նախագծի ընդունումը կնպաստի ՀՀ տարածքային կառավարման և ենթակառուցվածքների նախարարության կողմից ՀՀ 2022 թվականի պետական բյուջեի ֆինանսավորմամբ իրականացվող ճանապարհաշինական ծրագրերի արդյունավետ իրականացմանը։

